
Meeqqanut pinerliisimannginnermut uppernarsaatip imaa annertusillugu meeqqanik 
atoqateqarsinnaanngorsimasunik kinguaassiutitigut pinerliisimanerit ilanngunneqartalernissaat 
pillugu Kalaallit Nunaanni Meeqqanut pinerliisimannginnermut uppernarsaammut 
malittarisassat allanngortinneqarnissaat siunertaralugu naalagaaffeqatigiinni oqartussaaffinnut 
saaffiginneqqullugit Naalakkersuisut peqquneqarnissaannik Inatsisartut aalajangiiffigisassaattut 
siunnersuut. Allannguinerup peqataanik Namminersorlutik Oqartussat meeqqanut 
pinerliisimannginnermut uppernarsaammik piniarnissaminnut pisussaaffeqarnerat 
annertusineqassaaq inuit meeqqanut oqaatigineqartutut ukiulinnut attaveqartartussanngorlugit 
atorfinittussat imaluunniit sullissisussat ilanngunneqarsinnaanngorlugit. (Inatsisartuni 
ilaasortaq, Steen Lynge, Demokraatit) 
 
Siumumiit siunnersuut imatut ittumik oqaaseqarfigissavarput: 
 
Siullermik Steen Lynge, siunnersuummut qujanaq. 
 
Siumumiit pingaartipparput meeqqatut 18-it inorlugit inatsisitigut kinguaatsiutikkut 
atornerlugugaasinnaanermut illersugaasariaqartut. Nalunngilarput siusinnerusukkut tamanna 
angorusullugu Naalagaaffimmut Nunatsinni inatsitsimmut ikkunneqartussatut 
anngunneqarsimasoq. Kinguneqanngitsumilli. 
 
Ukiuni makkunani meeqqat illersugaanerat annertuumik eqqartorlutigulu anguniarnerani una 
siunnersuut aqqutissat ilaattut sakkussatut inatsisinngorluni atuutilernissaa pissusissamisoorpoq. 
 
Meerartavut uani inatsisartut ukiuani pitsaanerusumik atugaqalernissaannut aalajangiiffissatut 
siunnersuutaasut arlallit anguniarneqarput. 
 
Taamatut annikitsumik oqaaseqarluta Siumumiit siunnersuut akueraarput isikkumisut 
isikkoqartillugu. 

